
Di-sitoe toean Kan Hok Hoei laloe menjera.

Atas saia poenja pernjata'an bahoea officier Tionghoa tida bisa dianggep sebagi pemimpin dari bangsa Tionghoa, dengen tjepet ia timpalin, itoelah sebabnja djoega maka dibikin lagi ini conferentie di Semarang.

Demikianlah djadi toean Kan Hok Hoei menjataken hendak taloek pada poetoesannja ini conferentie.

Kamoedian Volksraad dibitjaraken lebi djaoe, tapi kombali persidangan djadi koesoet lantaran orang maoe bereboet bitjara, tida njana antara Hoa Kiauw ada begitoe banjak Cicero ketjil, sementara toean Kan Hok Hoei teroes tinggal sabar dan kasi somprotan kanan-kiri dengen djitoe.


Kariboetan mingkin lama tida djadi padem, malahan perbantahan djadi lebi koesoet, orang bitjara poela tentang „kiesvereeniging“, sampe pada soeatoe sa'at oetoesan dari Bandoeng, toean Tan Tek Ho, dengen soearanja jang terang batjaken satoe artikel dari ordonnantie jang mengadaken Volksraad, dalem mana ada ditetepken, tjoema onderdaan

